
Си  тхъэгъуэм  си  гъуанэдэплъэ,

си  лъаджэгъуэм  къыслъимыплъэж.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Гъатхэпэм и 10,
бэрэжьей

Урысей Федерацэм и 
 Архивхэм я лэжьакIуэхэм 
я махуэщ

Азербайджаным и 
лъэпкъ театрым и махуэщ

Адыгэ Республикэм и 
Конституцэм и махуэщ

Корее Республикэм ща-
гъэлъапIэ лэжьыгъэм и 
махуэр

1710 гъэм къыдэкIащ уры-
сыбзэкIэ географиер зэ ры-
ра гъэдж, зэрыбкIэ тедза 

КъБР-м и Iэтащхьэ КIуэкIуэ Казбек 
 Анзорей къуажэм щригъэкIуэкIащ Къэ-
бэрдей-Балъкъэр Республикэм Тер-
рорым пэщIэтынымкIэ и комиссэм и 
зэIущIэ.

АБЫ хэтащ КъБР-м и Парламентым и 
УнафэщI Егоровэ Татьянэ, КъБР-м и Пра-
вительствэм и УнафэщI Мусуков Алий, 
 УФ-м и Президентым и полномочнэ 
 лIы кIуэу КИФЩI-м щыIэм и аппаратым 
 КъБР-м къегъэщIылIа и инспектор нэ-
хъыщхьэ Мэкъуауэ Тимур, республикэм и 
хабзэхъумэ, къарузехьэ IэнатIэхэм я 
унафэщIхэр, муниципальнэ зэгухьэны - 
гъэ  хэм я администрацэхэм я Iэтащхьэ-       
хэр.

Экстремизмэм, терроризмэм ехьэлIа 
Iуэху мыщхьэпэхэр республикэм къыщы-
мыгъэхъуным, щIалэгъуалэр апхуэдэ мы-
хъумыщIагъэхэм хемыгъэшэным хуэгъэ-
зауэ ирагъэкIуэкI лэжьыгъэхэм я гугъу 
ящIу зэхуэсым къыщыпсэлъащ КъБР-м 
экстремизмэм щыпэщIэтынымрэ щIалэ-
гъуалэ политикэмрэ япыщIа лэжьыгъэхэр 
щIыпIэхэм щызэгъэуIунымкIэ и министр 
Къуэшырокъуэ Залым, КъБР-м цIыхухэр 
егъэджэнымкIэ, щIэныгъэмрэ щIалэгъуа-
лэм я IуэхухэмкIэ и министр Езауэ Анзор,  
Шэджэм щIыналъэм и щIыпIэ админи-

Гъатхэпэм и 8-м Къэбэрдей-Балъкъэ-
рым щекIуэкIащ балъкъэр лъэпкъыр 
 хэкум зэрырашрэ илъэс 77-рэ щрикъум 
ирихьэлIэу къызэрагъэпэща фэеплъ 
дауэ дапщэхэр.

КъБР-м и Iэтащхьэ КIуэкIуэ Казбек удз 
гъэгъахэр щигъэтIылъащ 1944 - 1957 
гъэхэм политикэ залымыгъэ зыкIэлъызэра-
хьэу ягъэкIуэдахэм я фэеплъ Мемориалым 
деж. Республикэм и УнафэщIым апхуэ-
дэуи зыщиплъыхьащ Мемориалым и му-
зейм.

Нэщхъеягъуэ Iуэхум хэтащ КъБР-м и 
Пар ламентым и УнафэщI Голиковэ Та-
тьянэ, КъБР-м и Правительствэм и Уна-

ВИЦЕ-премьерым зэры-
жиIамкIэ, узыфэ зэрыцIа-
лэм зэрыпэщIэт вакцинэм 
и  хэIугъуитIри урысей 
цIыху мелуанитIым щIи-
гъум халъхьащ. Голиковэ 
Татьянэ къигъэлъэгъуащ 
вакцинэр цIыху нэхъыбэм 
халъхьэмэ, абы нэхъыфIу 
зэрыпэщIэтыфынур. Мыб-
дежми Голиковэм къыхи-
гъэщащ узыфэр зэуа лIэ-
хэм я бжыгъэр нэхъ мащIэ 
хъуами, коронавирусым 
зе мыгъэубгъуным хуэгъэ-
зауэ нэхъ пасэу ягъэувауэ 
щыта мардэхэм зэрыте-
тып хъэр, цIыхухэм я Iэп къ-
лъэпкъхэр абы зэрыпэ щIэ-
тыфыр наIуэ къэхъу ху-        
кIи ахэр гъэзэщIэн зэ ры-
хуейр.

Къэбэрдей-Балъкъэрми, 
къэралым и адрей щIы пIэ-
хэми хуэдэу, щокIуэкI 
цIыху хэм вакцинэр яхэлъ-
хьэным хуэгъэза лэжьы-

КъБР-м лэжьыгъэ Iуэху-
кIэ щыIащ Урысейм эконо-
микэ зыужьыныгъэмкIэ и 
министрым и къуэдзэ На-
заров Сергей. 

КъБР-м и Iэтащхьэ КIуэ-
кIуэ Казбекрэ Назаров Сер-
гейрэ абы щIыгъу хьэ щIэ-
хэмрэ щыIащ Iуащхьэмахуэ 
лъапэ и зыгъэпсэхупIэхэм 
икIи щIыналъэм и турист 
ухуэныгъэхэр я лэжьыгъэм 
зэрыхуэщIам зыщагъэгъуэ-
защ, а Iуэхум зегъэу жьы-
нымкIэ щыIэ хэкIыпIэхэм 
теп сэлъыхьащ.

КIапсэ гъуэгукIэ Гарабаши 
станцым нэс дэкIуеящ, 
иужькIэ ратракхэм итIыс-
хьэ ри, метр 3912-рэ лъага-
пIэм щау хуа «Липрус» хьэ-
щIэщым нэс кIуащ. Хьэ-
щIэхэм яфIэтелъыджэу 
Iуащ хьэмахуэ зыщап лъы-
хьащ.

ЗыгъэпсэхупIэм и зэ-
фIэкI хэм зыщыщагъэ-
гъуазэм теп  сэлъыхьащ 
«Iуащ хьэмахуэ» Урысейпсо 
турист-рекреацэ щIыпIэм 
зегъэужьыным хуэгъэпса 
Iуэ хухэм. Абы хохьэ «Мир» 
станцым щащIыну кIапсэ 
гъуэгуитIымрэ лыжэ къе-
жэхыпIищымрэ я ухуэны-
гъэхэр дызэрыт илъэсым 
къе гъэжьэныр.

Назаров Сергей жиIащ 
«Iуащхьэмахуэ» зыгъэп сэ-
ху пIэм зегъэужьынымкIэ Iэ-
ма лыфI дыдэхэр зэры-
щыIэр, ар иужьрей илъэс-
хэм цIыху куэдым зыщагъэп-
сэху щIыпIэ, бгы лыжэ 
спортым, альпинизмэм ди-
хьэххэм я кIуапIэ зэрыхъуар. 
Илъэс къэс хохъуэ респуб-
ликэм туристу къакIуэм я 
бжыгъэм икIи къыхигъэ-
щащ ар щIыналъэм инвес-
тицэхэр къы халъ хьэнымкIэ 
лъабжьэ хъарзынэу зэрыу-
вынур. А унэ тIыныгъэм зри-
гъэужьыну и мурадщ УФ-м 
и Правительс т  вэм: «Iуащ-
хьэ махуэ» зыгъэпсэхупIэм 
илъэс гъунэгъухэм къы-
хуаутIыпщынущ феде-
ральнэ бюджетым щыщ 
сом меларди 7-м  щIигъу.

Къэбэрдей-Балъкъэр Республикэм и
къэрал дамыгъэхэмкIэ гъэпэжэным и IуэхукIэ

Къэбэрдей-Балъкъэр Республикэм и
Iэтащхьэм и Указ

ЗыIэрагъэхьа ехъулIэныгъэхэмрэ илъэс 
куэд хъуауэ хьэлэлу зэрылажьэмрэ 
 папщIэ 

Къэбэрдей-Балъкъэр Республикэм и 
ЩIыхь тхылъыр етын

Гъэсашэ Наталье Къасболэт и пхъум - 
«Кавказ Ищхъэрэм ГъуазджэхэмкIэ и 
къэрал институт» щIэныгъэ нэхъыщхьэ 
щрагъэгъуэт федеральнэ къэрал бюд-
жет IуэхущIапIэм уэрэд жыIэнымрэ 
 ди  рижёрынымрэ хуегъэджэнымкIэ и 
 кафедрэм и унафэщIым;

цIэ лъапIэхэр яфIэщын:

«Къэбэрдей-Балъкъэр Республикэм 
узыншагъэр хъумэнымкIэ
щIыхь зиIэ и лэжьакIуэ»

Щомахуэ Фузэ Дзадзу и пхъум - Зеи-
къуэ къуажэм дэт «ЩIыналъэ сыма-
джэщ» узыншагъэр хъумэнымкIэ къэрал 
бюджет IуэхущIапIэм дэIэпыкъуэгъу 
псын щIэмкIэ и къудамэм и фельдшер 
нэхъыжьым,

«Къэбэрдей-Балъкъэр Республикэм
щэнхабзэмкIэ щIыхь зиIэ и лэжьакIуэ»

Вахрамеевэ Наталье Евгений и пхъум 
- «Прохладнэ къалэ округым и щIыпIэ 

 администрацэм ЩэнхабзэмкIэ и къалэ 
уардэунэ» муниципальнэ бюджет Iуэху-
щIапIэм и балетмейстерым,

«Къэбэрдей-Балъкъэр Республикэм 
цIыхухэм социальнэ и лъэныкъуэкIэ 
къащхьэщыжынымкIэ щIыхь зиIэ и 

лэжьакIуэ»

Чеченовэ Джаннэ Исхьэкъ и пхъум - 
Къэбэрдей-Балъкъэр Республикэм Лэ-
жьы гъэмрэ цIыхухэм социальнэ и 
 лъэ ныкъуэкIэ къащхьэщыжынымкIэ и 
 ми нистерствэм щIыналъэм щыпсэухэр 
IэнатIэкIэ къызэгъэпэщынымкIэ и де-
парт аментым IэщIагъэр къыхахынымрэ 
абы хуегъэджэнымкIэ и къудамэм и уна-
фэщIым,

«Къэбэрдей-Балъкъэр Республикэм 
щIыхь зиIэ и юрист»

Хьэткъут Валентинэ Сыхьэтджэрий и 
пхъум - Къэбэрдей-Балъкъэр Республи-
кэм и Суд Нэхъыщхьэм и хеящIэм.

Къэбэрдей-Балъкъэр Республикэм и 
Iэтащхьэ                  КIУЭКIУЭ Казбек

Налшык къалэ
2021 гъэм гъатхэпэм и 5-м
№20-УГ

КIуэкIуэ Казбек хэтащ Голиковэ Татьянэ
иригъэкIуэкIа зэIущIэм

гъэхэр. Республикэм и 
къа лэ поликлиникэхэм, 
 къуажэ амбулаторэхэм 
къы  щызэрагъэпэщащ 
мас тэр щыхалъхьэ щIыпIэ 
50, гуп 35-рэ IуэхущIапIэ-
хэм кIуэурэ а лэжьыгъэр 
ирагъэкIуэкI. КъимыдэкIэ, 
зыгъэпсэхугъуэ махуэхэм 
мэлажьэ мастэр щыхалъ-
хьэ щIыпIитIыр.

Коронавирус узыфэр 
зыпкърытхэр къэхутэным 
хуэунэтIа лэжьыгъэми па-
щэ. Абы хуолажьэ лабора-
торибгъу, абыхэм къэра-
лым ейуэ тху яхэту. 2021 
гъэм гъатхэпэм и 4-м 
 ирихьэлIэу лабораторэхэм 
къэп щытэныгъэу 449.264-
рэ ирагъэкIуэкIащ, коро-
навирус япкърыту цIыху 
21.265-рэ къахутащ, пан-
демием зэрыщIидзэрэ а 
узым цIыху 377-рэ щилIы-
кIащ ди республикэм.

Жэщ-махуэ ямыIэу ком-

пьютер томографибл 
мэлажьэ. COVID-19-р къа-
зэ реуэлIар белджылы къэ-
хъуа сымаджэхэм, абыхэм 
япыщIауэ щытахэм, пы-
хусыху зыпкърытхэм, зи 
тхьэмбылыр узу шэч зы-
хуащI хэм КТ-къэпщытэны-
гъэ хэр драгъэкIуэкI. Псори 
зэхэту апхуэдэу мин 86-м 
щIигъу ирагъэкIуэкIащ.

Узыфэ зэрыцIалэ нэхъ 
шы нагъуэхэр зыпкърытхэм 
щеIэзэ госпиталхэм мы 
 зэманым щIэлъщ цIыху 
382-рэ. Абыхэм щIэт гъуэ-
лъыпIэхэм я процент 
 65,5-рщ къагъэсэбэпыр. 
Реа нимацэхэм щакIэ-             
лъоплъ сымаджэ 33-м.

Республикэр иджыри 
тетщ коронавирус узыфэм 
земыгъэубгъуным хуэгъэ-
зауэ ягъэувауэ щыта мар-
дэхэм, къапщтэмэ, цIыху 
50 нэхърэ нэхъыбэ зыхэт 
пшыхьхэр ирагъэкIуэкIыу 
ядэркъым, апхуэдэуи а 
мардэхэр яхуэгъэзащ зи 
ныбжьыр илъэс 65-м щIи-
гъуахэмрэ узыфэ гъэ тIы-
лъа зиIэхэмрэ.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

КъБР-м и Iэтащхьэ КIуэкIуэ Казбек хэтащ Урысей 
Федерацэм и щIыналъэм коронавирус узыфэ зэ-         
ры цIалэр кърамышэным, абы зыщемыгъэубгъуным 
хуэунэтIа лэжьыгъэхэр зэкIэлъызыгъакIуэ Опера-
тивнэ штабым и видеоселектор зэIущIэм. Ар ири-
гъэкIуэкIащ Урысей Федерацэм и Правительствэм и 
УнафэщIым и къуэдзэ Голиковэ Татьянэ.

Псори зыгъэпIейтей Iуэхум
Анзорей щытопсэлъыхь

КъБР-м и Парламентым и УнафэщI Егоровэ Татьянэ, 
КъБР-м и Парламентым и УнафэщIым и къуэдзэхэу 
Жанатаев Сэлимрэ Къардэн Муратрэ ЦIыхубзхэм я 
дунейпсо махуэмкIэ ехъуэхъуну хуеблэгъат егъэ джэ-
ныгъэ IэнатIэм и ветеран Къаншыкъуей Риммэ.

РИММЭ ХЬЭМИД и пхъур илъэс 50-кIэ пэрытащ а Iэ-
натIэм, абы щыщу илъэс 33-м ар щылэжьащ Аруан му-
ниципальнэ щIыналъэм и щыхьэр Нарткъалэ дэт курыт 
школ №1-м. Аращ зэхэзылъхьар хамэ къэралыбзэхэр 
егъэджынымкIэ методикэу къэрал псом цIэрыIуэ щы-
хъуауэ, пщIэшхуэ зыгъуэтауэ щытар.

Къаншыкъуей Риммэ СССР-м и Совет Нэхъыщхьэм и 
депутату хахащ, дамыгъэ, цIэ лъапIэ куэд къыхуагъэ-
фэщащ. Абыхэм ящыщщ «СССР-м и цIыхубэ егъэджа-
кIуэ» цIэ лъапIэр, «Лэжьыгъэм и Бэракъ Плъыжь» орде-
ныр, «Къэбэрдей-Балъкъэр Республикэм и пащхьэм 
щиIэ фIыщIэхэм папщIэ» орденыр. 1986 гъэм абы и су-
рэтыр иралъхьащ «Къэбэрдей-Балъкъэрым я лэжьы-
гъэкIэ цIэрыIуэ щыхъуахэр» республикэ щIыхь пхъэб-
гъум.

Гуапэу щызэпсалъэм Егоровэ Татьянэ къыхигъэщащ 
Къаншыкъуей Риммэ педагогикэм, егъэджэныгъэ Iэна-
тIэм зегъэужьыным, щIэблэр гъэсэным и гуащIэу 
 хилъхьам и инагъыр къызэрылъытэгъуейр икIи фIыщIэ 
хуищIащ и IэщIагъэм хуэIэзэу IэнатIэм зэрыпэрытам, 
илъэс куэдкIэ хьэлэлу цIыхубэм зэрахуэлэжьам пап- 
щIэ:

- Уэ уцIыху щыпкъэщ, дамыгъэ зэмылIэужьыгъуэ куэд-
кIэ уагъэлъэпIащ, ауэ егъэджакIуэм дежкIэ нэхъ пщIэш-
хуэ дыдэр - ар иригъэджахэм къыхуаIэ лъагъуныгъэмрэ 
къыхуащI щIыхьымрэщ, абыкIи унасыпыфIэщ, уи 
щIэблэм уащыгъупщэркъыми. Уэ къэпIуэтэж псори 
 фIыгъуэшхуэщ. ИкъукIэ срогушхуэ уи зэфIэкIым, сыту 
жыпIэмэ сэри си IэщIагъэкIэ сыегъэджакIуэщ икIи сы-
щыгъуазэщ а лэжьыгъэр зэрымытыншыр. Уэ урикIуащ 
егъэджакIуэу щыта уи адэ-анэм я щапхъэ дахэм, ап-
хуэдэу щытми, а IэщIагъэм укъыхуалъхун хуейщи, уэ 
апхуэдэ насыпи къохъулIащ. КъБР-м и Парламентым и 
депутатхэм къабгъэдэкIыу сынохъуэхъу узыншагъэ бы-
дэ, къару мыкIуэщIыж, гъащIэ кIыхь уиIэну, зэIузэпэщу 
упсэуну!

Къаншыкуей Риммэ хьэщIэхэм яхутепсэлъыхьащ 
иджырей егъэджэныгъэ IэнатIэр зыIууэ гугъуехьхэм, 
абы и ефIэкIыныгъэхэм, егъэджакIуэу щылэжьам зы хэ-
хуауэ щыта Iуэхухэр игу къигъэкIыжащ икIи я гулъытэм 
папщIи фIыщIэ къахуищIащ.

ХьэщIэхэмрэ унэгуащэмрэ зэIущIэм и кIэухым фэ-
еплъ сурэт зытрагъэхащ.

КъБР-м и Парламентым и
пресс-IуэхущIапIэ.

страцэм и Iэтащхьэ Борсэ Юрэ, Iуащ-
хьэмахуэ щIыналъэм и щIыпIэ адми-
нистрацэм и Iэтащхьэ Залиханов Къан-
щобий, Лэскэн щIыналъэм и щIыпIэ 
 администрацэм и Iэтащхьэ Инжыджо-
къуэ Сэфарбий, Налшык къалэ окру-
гым и щIыпIэ администрацэм и Iэта-
щхьэм и къуэдзэ Тонконог Анатолий 
сымэ. Гъэсыныпхъэ-энергетикэ ком-
плексым хыхьэ ухуэныгъэхэм шына-
гъуэншагъэр къыщызэгъэпэщыным и 
Iуэхур зыIутым тепсэлъыхьащ КъБР-м 
промышленностымкIэ, энергетикэмрэ 
сатумкIэ и министр Iэхъуэбэч Щамил.

ЗэIущIэм хэтхэм къапсэлъахэм теу-
хуауэ зэчэнджэщыжри,  унафэм и про-
ектыр къащтащ. КIуэкIуэ Казбек  зэ-
хыхьэм хэтхэр щыгъуазэ ищIащ зы теп-
сэлъыхь Iуэхухэм ятеухуауэ къэув къа-
лэнхэм икIи зэIущIэм щыжаIахэр 
къы зэщIикъуэжри,  цIыхухэм я шына-
гъуэншагъэр къызэгъэпэщыныр влас-
тым и къудамэ псоми я къалэн нэ-
хъыщхьэу зэрыщытыр, а Iуэхум Iуэху-
щIапIэ псори щызэдэлэжьэн зэрыхуейр 
къыхигъэщащ.

КъБР-м и Iэтащхьэмрэ
Правительствэмрэ

я пресс-IуэхущIапIэ.

япэ тхылъыр, «География, 
или краткое земного мира 
описание» жыхуиIэр.

1806 гъэм император 
Александр Езанэм и уна-
фэкIэ Москва Кремлым и 
музей къызэрагъэпэщащ.

1905 гъэм Лондон (Ин-
джылыз) къыщызэрагъэпэ-
щащ «Челси» футбол ко-
мандэр. Иджыпсту ар ду-
нейм щынэхъ цIэрыIуэ дыдэ 
гупхэм хабжэ.

1910 гъэм Китайм къы щы-
дэкIащ цIыхур ягъэп щы-
лIыныр зымыдэ унафэ. 

1931 гъэм Печорэ псым и 
Iуфэм деж Белощелье зы-
фIа ща жылэр (иджы ар 
Нарьян-Мар къалэрщ) ща-
гъэтIысащ. 1977 гъэм къы-
щы щIэ дзауэ ар Ненецкэ 

 автономнэ округым и къа-
лащхьэщ.

1945 гъэм ЦIыхубзхэм я 
Дунейпсо Демократие Фе-
дерацэр (МДФЖ) къэунэ-
хуащ.

Урысей император Рома-
нов Александр III (къэрал 
унафэр 1881 - 1894 гъэхэм 
IэщIэлъащ) къызэралъхурэ 
илъэси 176-рэ ирокъу.

Совет композитор, 
 фильм куэдым макъа-
мэхэр яхуэ зытха, УФ-м и 
цIыхубэ артист Зацепин 
Александр и ныбжьыр 
илъэс 95-рэ  ирокъу. «Брил-
лиантовая рука», «Кавказ-
ская пленница» фильм 
цIэрыIуэхэм, нэгъуэщIхэми 
хэт уэрэдхэм я макъамэхэр 
аращ зытхар.

КъБР-м щIыхь зиIэ и нар-
тыхугъэкI, Социалист Лэ-
жьыгъэм и ЛIыхъужь 
Емышэ Хьэлий къызэралъ-
хурэ илъэс 92-рэ ирокъу.

Швейцарием щыщ спорт 
къулыкъущIэ, ФутболымкIэ 
Дунейпсо Федерацэм и уна-
фэщIу щыта Блаттер Йо-
зеф и ныбжьыр илъэс 85-рэ 
ирокъу. 

«Адыгэ шхыныгъуэхэр» 
тхылъыр къыдэзыгъэкIа, 
лъэпкъ ерыскъыгъуэхэр гу-
рыхьу зыгъэхьэзыр инже-
нер-технолог Къубатий Бо-
рис и ныбжьыр илъэс 82-рэ 
ирокъу.

Америкэм щыщ киноак-
тёр цIэрыIуэ Норрис Чак и 
ныбжьыр илъэс 81-рэ           
ирокъу.

СурэтыщI Къудей Мэч-
рэIил и ныбжьыр илъэс 77-
рэ ирокъу.

Совет актёр, Белоруссием 
и цIыхубэ артист, СССР-м, 
УФ-м я Къэрал саугъэтхэр 
зрата Гостюхин Владимир 
и ныбжьыр илъэс 75-рэ            
ирокъу.

Опернэ уэрэджыIакIуэ, 
КъБР-м и цIыхубэ артисткэ 
Бесчокъуэ Майе къыщалъ-
хуа махуэщ.

Адыгэ Республикэм 
щIыхь зиIэ и журналисткэ 
Сихъу Гуэщнагъуэ къы-

щалъхуа махуэщ.

Дунейм и щытыкIэнур

   «pogoda.yandex.ru» сай-
тым зэритымкIэ, Налшык 
уфауэ щыщытынущ, пIа-
лъэ-пIалъэкIэрэ уэс къы-
щесынущ. ЩIыIэр махуэм 1 
градус, жэщым градуси 3 - 2 
щыхъунущ.

Iуащхьэмахуэ  и  зыгъэпсэхупIэхэм  
зегъэужьыным теухуауэ

Iуащхьэмахуэ лъапэ щра-
гъэкIуэкIа зэIущIэм хэтащ 
КъБР-м и Правительствэм и 
УнафэщI Мусуков Алий, абы 
и япэ къуэдзэ Къуныжь Му-
Iэед, Iуащхьэмахуэ щIына-
лъэм и щIыпIэ администра-
цэм и Iэтащхьэ Залиханов 
Къанщобий, «Кавказ Ищ-
хъэрэм и зыгъэпсэхупIэ-
хэр» АО-м и генеральнэ ди-
ректор ТIымыжь Хьэсэн, 
«Iуащхьэмахуэ» зыгъэп сэ-
хупIэ» АО-м и генеральнэ 
ди ректор Беккаев Хьисэ.

Налшык къэкIуэжри, КIуэ-
кIуэ Казбекрэ Назаров Сер-
гейрэ ирагъэкIуэкIащ щIы-
налъэм социально-эконо-
ми кэ и лъэныкъуэкIэ зегъэу-
жьыным теухуа зэIущIэ.

КIуэкIуэ Казбек къэрал 
министерствэм къикIахэм 

фIыщIэ яхуищIащ щIына-
лъэм и экономикэм гулъытэ 
къызэрыхуащIым папщIэ. 
Абы къыхигъэщащ иужь-
рей илъэситхум республи-
кэм зыщызыплъыхьыну 
къа кIуэхэм я бжыгъэр хуэ-
дитIкIэ нэхъыбэ зэрыхъуар, 
къахуеблагъэхэм Iуэхутхьэб-
зэу хуащIэми хуэди 2,8-кIэ 
зэ рыхэхъуар. А псор къэ-
лъытауэ, республикэм къы-
пэщытщ илъэс хъурейм 
 къриубыдэу цIыхухэм зы-
щагъэпсэхуфын хуэдэу лэ-
жьыгъэр зэтеухуэныр. Абы 
ипкъ иткIэ къэув къалэн- 
хэм я нэхъыщхьэщ инфра-
структурэм зегъэу жьы-
нымрэ  ин весторхэр къыдэ-
хьэх ы нымрэ.

Назаров Сергей къыхи-
гъэщащ инфраструктурэм 

зегъэужьын и лъэныкъуэкIэ 
республикэм дэлэжьэным 
мыхьэнэшхуэ зэриIэр. ЗэIу-
щIэм хэтхэр нэхъ тегъэ чы-
ныхьауэ къытеувыIащ зы-
гъэпсэхупIэм псы ешэл Iэ-
ным, къагъэсэбэпар къыIу-
шы ным теухуа проектхэр 
зэхэлъхьэным, электрокъа-
рукIэ къызэрызэгъэпэщари 
егъэфIэкIуэн зэрыхуейм. 
Зы тепсэлъыхь Iуэхухэм 
ящы щу и гугъу ящIащ УФ-м 
«Кавказ Ищхъэрэ феде-
ральнэ щIыналъэм зегъэу-
жьыныр» и къэрал програм-
мэр гъэзэщIа зэрыхъум. 
Абы хыхьэу 2018 - 2020 гъэ-
хэм ягъэзэщIащ инвестицэ 
проектипщI, псори зэхэту 
сом меларди 3,5-рэ хуэзэу. 
А программэм зэрыщыуб-
зыхуамкIэ, накъыгъэм ири-

хьэлIэу лажьэу яутIыпщы-
нущ Къэщкъэтау - Аушы-
джэр псы кIуапIэр, мэ-
къуауэ гъуэм и пэ къихуэу 
яухыну я мурадщ Бахъсэн 
къалэ округым псы къы щIэ-
шыпIэ щыухуэныр.

Илъэситху гъунэгъум ин-
вестицэ проектхэр щагъэ зэ-
щIэну я мурадщ республи-
кэм и мэкъумэш IэнатIэм, 
туризмэм, промышленнос-
тым. Инвестицэ лэжьыгъэ-
хэр нэхъ жыджэру зэрыра-
гъэкIуэкIыр наIуэщ икIи  абы 
къыхэкIыу инвестицэ про-
ектхэр дэIыгъыныр УФ-м 
Экономикэ зыужьыныгъэм-
кIэ и министерствэмрэ 
 щIы налъэ властхэмрэ зэры-
зэ дэ лэжьэну унэтIыныгъэ 
нэхъыщхьэхэм ящыщу яу-
бзыхуащ.

ЗэIущIэм хэтащ КъБР-м и 
Правительствэм и УнафэщI 
Мусуков Алий, абы и япэ 
 къуэдзэ Къуныжь МуIэед, 
КъБР-м экономикэ зыу-
жьыныгъэмкIэ и министр 
Рахаев Борис, КъБР-м ку-
рорт хэмрэ туризмэмкIэ и 
ми нистр ЩоджэнцIыкIу Му-
рат, Бахъсэн къалэ округым 
и щIыпIэ администрацэм и 
Iэтащхьэ Мамхэгъ Хьэчим, 
«Кавказ Ищхъэрэм и зы-
гъэпсэхупIэхэр» АО-м и ге-
неральнэ директор ТIы-
мыжь Хьэсэн, «Iуащхьэма-
хуэ» зыгъэпсэхупIэ» АО-м и 
генеральнэ директор Бек-
каев Хьисэ, УФ-м Экономи-
кэ зыужьыныгъэмкIэ и ми-
нистерствэм зытепсэлъыхь 
Iуэхур зэхьэлIа и департа-
ментхэм я унафэщIхэр.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

Балъкъэр лъэпкъыр хэкум
ирашауэ зэрыщытам теухуа пэкIум

фэщI Мусуков Алий, УФ-м и Президентым 
и полномочнэ лIыкIуэу КИФЩI-м щыIэм и 
аппаратым КъБР-м къегъэщIылIа и фе-
деральнэ инспектор нэхъыщхьэ Мэкъуауэ 
Тимур, УФ-м и Федеральнэ Зэхуэсым и 
Къэрал Думэм и депутатхэр, республи -       
кэм и министерствэ, IуэхущIапIэ зэмы лIэу-
жьыгъуэхэм я унафэщIхэр, муниципальнэ 
щIыналъэхэм я Iэтащхьэхэр, жылагъуэ, 
дин зэгухьэныгъэхэм я лIыкIуэхэр.

Балъкъэр лъэпкъым къытепсыхауэ щы-
та гуауэшхуэм теухуа зэхыхьэхэр Къэбэр-
дей-Балъкъэрым и щIыналъэ, къалэ псо-
ми щекIуэкIащ.

КъБР-м и Iэтащхьэмрэ
Правительствэмрэ я пресс-IуэхущIапIэ.

СССР-м и цIыхубэ егъэджакIуэ 
Къаншыкъуей Риммэ и хьэщIэхэр

КъБР-м  Террорым  пэщIэтынымкIэ  и  комиссэм

ПщIэ



ЦIыхугъэ  лъагэ,
пэжыгъэ  нэс, 
зэхэщIыкI  куу

ЩоджэнцIыкIу Алий и цIэр зе-
зыхьэ Къэбэрдей къэрал драмэ 
театрым мазаем и 23-м щекIуэ-
кIащ Васильев Борис и Iэдакъэ 
къыщIэкIа «А зори здесь тихие…» 
повестым къытращIыкIа «Пшэплъ 
даущыншэхэр» спектаклым и 
 премьерэр. Ар игъэуващ режис-
сёр щIалэ Понаровский Антон.  
 КъБР-м и Iэтащхьэм театр гъуа-
зджэмкIэ и грантыр къагъэ сэ бэп-
ри, утыку кърахьащ а лэжьыгъэр. 

ЗИ ГУГЪУ тщIы повестым емыджа 
куэд щыIэу къыщIэкIынкъым, ап-
хуэдэуи цIыхубэм Iэмал яIащ уры-
сей режиссёр Ростоцкий Станис -
лав 1972 гъэм триха художественнэ 
фильмым мызэ-мытIэу еплъыну. 
Мыр спектаклу щагъэлъэгъуащ 
Урысейм и къалэ куэдым. Иджы 
япэу адыгэбзэкIэ Налшык утыку 
къыщрахьэу аращ. 2020 гъэм, Те-
кIуэныгъэшхуэр илъэс 75-рэ щри-
къум ирихьэлIэу, ягъэувыну мурад 
щащIым, тхыгъэр адыгэбзэкIэ зэз-
дзэкIыну сэ зыкъысхуигъэзащ теат-
рым и унафэщI, КъБР-м щэнхаб-
зэмкIэ щIыхь зиIэ и лэжьакIуэ Пащ-
ты Иринэ. 

НэхъыфI дыдэу слъагъу тхыгъэ- 
х эм ящыщ зыр анэдэлъхубзэм 
 къизгъэтIэсэным занщIэу сытегуш-
хуащ икIи абы сетIысылIащ. Ар бгъэ-
тIылъурэ къэпщтэж, зыбгъэпсэ-
хуурэ зэбдзэкI хъун тхыгъэтэкъым. 
АтIэ узэреджэм ещхьыркъабзэу, 
 сы   дихьэхыу, зэпызмыгъэууэ сызэ-
лэжьа тхыгъэу къысхущIэкIащ. Тхы-
гъэм хэт псалъэхэмрэ театр утыкум 
щызэхэпххэмрэ куэдкIэ зэщхьэ-          
щокI, абы къыхэкIыуи жьэрыIуатэб- 
зэм хуэгъэкIуэным нэхъ сегугъуащ. 
Си дежкIэ лэжьыгъэр щIэт, ауэ 
удэзыхьэхт. Иджы си нэ къикIырт, 
фIыуэ слъагъу повестым театрым 
сыщеплъыну, адыгэбзэкIэ ар зэ-
хэсхыну. Ар щагъэлъэгъуэну пIа-
лъэр пандемием и зэранкIэ ягъэ-
Iэпхъуэри, иджы къэсащ. Хэкум и 
 хъу  макIуэм и махуэм и чэзу дыдэт 
абы. 

А пщыхьэщхьэм театрым щы-
зэхуэсат щэнхабзэ гъащIэм хуэзэ-
шахэри, ягъэлъэгъуэну спектаклым 
зи нэр къыхуикIыу къэкIуахэри, 
 тхыгъэмрэ фильмымрэ спектаклыр 
езыгъэпщэну зи гуращэхэри. Уеб-
лэмэ, «А зори здесь тихие…»-р Къэ-
бэрдей театрым адыгэбзэкIэ ща-
гъэлъэгъуэну зэхэзыха, Черкесск 
щыщ ди ныбжьэгъухэми щIымахуэ 
гъуэгур къызэпачат. 

Спектаклым и пэщIэдзэм утыку 
къихьащ ди лъэпкъ театрыр куэдкIэ 
зыщыгугъ щIалэгъуалэр. Ахэр нэ-
жэгужэщ, къофэ, мэджэгу, зэдо-
гушыIэ. Зигу утIыпща щIалэгъуа-
лэм я IутIыжщ, мамыр гъащIэм 
 хопсэукIри. Абыхэм ящIэркъым 
 къапэплъэр, ящIэркъым я псэукIэ 

Урысейм ис цIыхухэу смартфонкIэ тхылъ еджэхэм 
я бжыгъэм процент 20-кIэ нэгъабэ зэрыхэхъуар къа-
хутащ. 

АНАЛИТИКЭ проектым и къэпщытакIуэхэр «Билайн 
Книги» сервисым и лэжьэкIэм блэкIа илъэсымрэ 
ИлъэсыщIэ махуэхэмрэ кIэлъыплъащ икIи къахутащ 
Урысейм исхэр смартфонкIэ тхылъ зэреджэ зэманыр 
процент 20-кIэ нэхъыбэ зэрыхъуар. Къэралым исхэм те-
лефонкIэ тхылъ еджэным тхьэмахуэм къриу бы дэу зы 
сыхьэтрэ дакъикъэ 40-рэщ нэхъапэм трагъэкIуадэу 
щытар. 

Нэхъыбэу тхылъ щеджэу къахутар блыщхьэмрэ гъуб-
жымрэщ. «Билайн Книги» сервисыр къэзыгъэсэбэп-
хэм 2020 гъэм нэхъыфIу къалъытар «Хочу и буду: При-
нять себя, полюбить жизнь и стать счастливым» 
тхылъырщ. ИлъэсыщIэ зыгъэпсэхугъуэ махуэхэм нэ-
хъыбэу щIэущIэ зиIар Рэнд Айн и «Атлант расправил 
плечи» романырщ. 

Аналитикхэм зэрыжаIэмкIэ, цIыхухэр тхы лъ нэхъыбэ 
еджэ зэрыхъуам и щхьэусыгъуэр пан демием зригъэува 
щытыкIэрщ. Зы лъэныкъуэкIэ, Урысейм исхэр дахьэ-
хащ зы Iуэху гуэрым тезыгъэгушхуэ къыдэкIыгъуэхэм, 
нэгъуэщI лъэныкъуэкIэ - «роман-антиутопия» литера-
турэ жанр цIэрыIуэм зыхуа гъэзащ - 1949 гъэм Оруэлл 
Джордж и Iэдакъэ къыщIэкIа «1984» тхылъым.

2020 гъэм тхылъ нэхъыфIу къагъэлъэгъуахэм 
ящыщщ Тору Роберт Кийосаки и «Богатый папа, бедный 
папа», Пелевин Виктор и «Непобедимое солнце», Мэн-
сон Марк и «Тонкое искусство пофигизма: Парадокса-
льный способ жить счастливо», Курпатов Анд рей и 
«Красная таблетка. Посмотри правде в глаза!», Роулинг 
Кэтлин Джоан и «Гарри Поттер и философский камень» 
жыхуиIэхэр. 

ТЕКIУЖЬ  Заретэ.

« С п а рта к - Н а л ш ы к » 
(Налшык) - «Дружба» 
(Мей къуапэ) - 3:1 (1:0). 
Налшык. «Спартак» ста-
дион. Гъатхэпэм и 7-м. 
ЦIыхуи 100 еплъащ.

 
Судьяхэр: Дорошенкэ 

(Краснодар), Строганов 
(Мэзкуу), Багдасаров (Вла-
дикавказ). 

«Спартак-Налшык»: Ан-
типов, Шумахуэ, КIэды-
кIуей, Ольмезов, Мэ-
къуауэ, Багъэтыр (Джатэ-
ры вэ, 62), Хьэшыр (ХъутIэ, 
69), Дэхъу, Бахъсэнокъуэ 
(Жангуразов, 70), Iэпщацэ 
(Уэрэзей, 77), Гугуев. 

«Дружба»: Гиголаев, 
ХъуакIуэ (Арсеньев, 72), 
Палажнов, Хьэгъур, Под-
ковыров, Iэшэ, Крылов 
(Такълы, 81), Гагиты, 
Ещенкэ (Букие, 75), Бабен-
кэ (Делэкъу, 89), Къуэн.

Топхэр дагъэкIащ: 
Гугуе вым, 32-пенальтикIэ 
(1:0). Хьэшырым, 66 (2:0). 
Гу гуевым, 82 (3:0). Къуэ-
ным, 90+2 (3:1).

Дагъуэ къыхуащIащ: 
Гугуевым, Iэпщацэм, Хъу-
тIэм, Джатэрывэм.

УРЫСЕЙ Федерацэм 
 фут болымкIэ и етIуанэ 
 ди визионым и Япэ гупым 
ще кIуэкI зэхьэзэхуэм и 
мы гъэрей Iыхьэм ЦIыхубз-
хэм я махуэм зы мащIэ- 
кIэ хуепIэщIэкIыу щIи-
дзащ. Мазищрэ ныкъуэкIэ 
темыпыIэжу абы пэплъащ 
Къэбэрдей-Балъкъэрым 
топджэгум щыдихьэххэр. 
Ар щхьэусыгъуэншэтэ-
къым: нэгъабэ хиубыда 
пэ щIэдзэ зэIущIиплIым  зы 
очко фIэкIа къахуэмы лэ-
жьауэ ирагъажьэри, япэ 
текIуэныгъэр щызыIэра-
гъэхьа фокIадэм (сен-
тябрым) и 6-м лъандэрэ 
ди щIалэхэм зэ зэкъуэ 
фIахьауэ арат. А псом 
ищIыIужкIэ, иужь джэгу-
гъуиплIым къриубыдэу я 
гъуэм зы топи къыдрагъэ-
гъэкIатэкъым, езыхэр блэ-
нейрэ къыхэжаныкIат. Зи 
гугъу тщIа Iуэхугъуэхэр 
узы гъэгушхуэт икIи ды-
зыщыгугъ ехъулIэныгъэ-
щIэ хэм я лъабжьэ быдэт. 
АдэкIэ Iуэхур зэрыхъунур 
зэлъытар зэпеуэм и етIуа-
нэ Iыхьэу мы гъэм щыIэ-
нум зэрызыхуагъэхьэзы-
рарат. Ар зыкъомкIэ наIуэ 
ищIынут ди къуэш Ады-
гейм къикIа Мейкъуапэ и 
«Дружба»-м тхьэмахуэм 
драгъэкIуэкIыну зэIущIэм. 

Нэгъабэ къыхуащIа да-

Урысей Федерацэм и етIуанэ 
дивизионым и Япэ гуп

 
ЕпщыкIуиянэ джэгугъуэ

Гъатхэпэм и 13
(щэбэт)

«Дружба» (Мейкъуапэ) - «Динамо-Став-
рополь» (Ставрополь)

«Краснодар-3» (Краснодар) - «Черномо-
рец» (Новороссийск) 

«Кубань-Холдинг» (Павловскэ) - «Биолог- 
Новокубанск» (Прогресс)

 «Легион Динамо» (Мэхъэчкъалэ) - 
«Спартак-Налшык» (Налшык)

«Мэшыкъуэ-КМВ» (Псыхуабэ) - «Кубань» 
(Краснодар)

СКА (Дон Iус Ростов) -         «Анжи» 
(Мэхъэчкъалэ) 

«ТIуапсы» (ТIуапсы) - «Интер» (Черкесск) 
«Форте» (Таганрог) -  «Мэхъэчкъалэ» 

(Мэхъэчкъалэ) 

ЕпщыкIубгъуанэ джэгугъуэ
Гъатхэпэм и 19

(мэрем)
«Мэхъэчкъалэ» - «Дружба» 

Гъатхэпэм и 20
(щэбэт)

«Анжи» - «Легион Динамо» 
«Биолог-Новокубанск» - «ЕсэнтIыгу» 

«Пшэплъ даущыншэхэр» - адыгэбзэкIэ
дахэр зауаем къызэрикъутэнур, я 
мурадыфIхэр къызэрызэпиудынур. 

Мамыр гъащIэр шэкъэуэжхэм, 
кхъухьлъатэ макъхэм къызэпауд-
ри, театреплъхэр зэуапIэ губгъуэм 
 къохутэ. Старшина Васковымрэ 
 зенитчицэ хъыджэбзхэмрэ яхъу-
мэн хуей щIыпIэм щекIуэкI гузэ-
вэгъуэмрэ шынагъуэмрэ я пэу-                  
блэщ пщащэ IэмащIэлъэмащIэ              
цIы кIу хэр утыку къызэрихутэр. 

ЩIалэгъуэрэ дахагъэкIэ псыхьа 
хъыджэбзхэм зрагъэцIыху къызда-
ша щIыналъэр, абы къулыкъу зэ-
рыщащIэнум теухуа упщIэ куэд 
старшинам ират. Ауи я пщIыхь къы-
хэхуэркъым зауэм зыIуигъэува Iэ-
натIэм и хьэлъагъымрэ дыджа-
гъым рэ. Ахэр дахэщ, гуакIуэщ, ауэ я 
 сэлэт щыгъынхэри екIуркъым, я 
шы рыкъухэри зыхуей хуэзэу яху  лъы-
тIагъэркъым… 

Васков Федот старшинам и ро-
лыр екIуу игъэзэщIащ КъБР-м 
щIыхь зиIэ и артист Хьэмырзэ Ахь-
мэд. Абы и нэIэ щIэт хъыджэбзит-
хум я ролхэри зэпэщу ягуэшат. 
ЩIэныгъэм, тхылъ еджэным дихьэх 
Гурвич Соня и ролыр Семэн Регинэ 
игъэзэщIащ. Ар и теплъэ къудейм-
кIи а ролым къыхуигъэщIа фIэ-        
кIа пщIэнтэкъым, нэгъуджэ цIыкIур 
Iулърэ иджыри зыри зыхимыщIыкI 
дунейм тхылъым къриджыкIхэр 
къыщигъэсэбэпыну иужь иту. Сер-
жант нэхъыщIэ Осянинэ Ритэу джэ-
гуар Багъ Иннэщ. Лэжьыгъэм и 
 пIалъэр фIыуэ зыщIэ актрисэу зы-
къигъэлъэгъуащ Иннэ. ЦIыхубз 
зэтеубыдауэ, бэшэчу, адрейхэм 
 нэхърэ тIэкIу зэрынэхъыжьыр 
нэрылъагъу ищIыфащ и образым-
кIэ. Старшинам лъагъуныгъэ хуэ -
зы щIауэ ар зыущэху Бричкинэ Ли-
зэр МафIэдз Заирэт. Удэзыхьэх 
ролт ари. Заирэ фIы дыдэу пэлъэ-
щащ екIуэкI Iуэхум нэщхъей къищIа 
 теат реплъхэр и дуней тетыкIэмкIэ 
къыпигъэгуфIыкIыну. Четвертак Га-
ля и ролыр зылъысар Къул Ма-
рьянэщ. Пщащэ цIыкIури и обра-
зым ихьащ, цIыхухэм гущIэгъу зы-
хуригъэщIыни хузэфIэкIащ. Дунейр 
зи зэхуэдитIрэ гъащIэм щыгуфIыкI 
Камельковэ Женяу джэгуар Гуэщо-
къуэ Регинэщ - теплъэкIи, утыку 
итыкIэкIи, IэпкълъэпкъкIи Регинэ          
и ролым хуэкIуэ дыдэт. А псоми 
 ятеубгъуат зи актёр IэзагъкIэ псоми 
яцIыху, фIыуэ ялъагъу Хьэмырзэ 
Ахьмэд. Щыпхъашэм - пхъашэт, 
щыгуапэм - гуапэт, щыткIийм - 
ткIийт, иужьым, и унафэ щIэт цIы-
кIухэр зэрыгуащIэмащIэм егъэ дзы-
хэри, и шыпхъу цIыкIу хуэдэу яхуэ-
гумащIэщ. 

Старшинар лIыжь хъуауэ хъы-
барыр къэзыIуэтэжыр КъБР-м 
щIыхь зиIэ и артист Мысост Ва-
димщ. И нэгум кърих гупсысэм узы-
Iэпишэу уодаIуэ Вадим, адэкIэ къэ-

хъуным упигъаплъэрэ къыпхуэмы-
гъэсу. Васков дадэм хъыбарыр 
 кърегъэIуатэ капитан щIалэм - ар 
Семэн Астемырщ. Бричкин Иван и 
ролыр игъэзэщIащ Бозий Рустам, 
Шыдгын Тимур щакIуэу джэгуащ. 
Майорыр ТIымыжь Владимирщ, 
пол ковникыр Бетыгъуэн Жамбо-
лэтщ, нэмыцэ щIалэу джэгухэм 
языхэзщ Къардэн Заур, Шыпш 
 Къантемыр лейтенант Осяниным и 
ролыр игъэзэщIащ, Кирьяновэр 
 Пащтыкъ Анфисэщ. КIэщIу, ауэ гу-
къинэжу унэгуащэм и ролыр егъэ-
защIэ КъБР-м щIыхь зиIэ и артист-
кэ КIэхумахуэ ФатIимэ. Щхьэхуэу 
къытеувыIапхъэщ журт зэлIзэ-
фызым, Гурвич Соня и адэ-анэм я 
ролхэр зыгъэзэщIа Тэмазэ Лиуан- 
рэ Мэкъуауэ ФатIимэрэ. ГъащIэм и 
кIэухымрэ дыджагъымрэ нэрылъа-
гъу зыщыхъуа лIымрэ фызымрэ              
я щхьэ кърикIуамрэ я пхъум зэры-
хуэхъуапсэмрэ къызыхэщ иужьрей 
тхыгъэр Соня хуаутIыпщынущи 
 зэхалъхьэ. Зауэ лъэхъэнэм журтхэр 
зыхэта бэлыхьымрэ цIыхупсэм игъэ-
выр зыхуэдизымрэ куууэ уезыгъэ-
гупсыс монолог хуэдэщ Лиуан  и 
псалъэхэр. Езыр апхуэдизкIэ Со-
ломон и образым ихьащи, нэпсыр 
зыщIэз  нэхэмрэ  я  натIэ  хъуа гугъуе-
хьым зэрытепсэлъыхьыжымрэ уи 
щIыфэр  игъэтхытхыу уодаIуэ. 
 Пхъум хуаутIыпщыну письмом ират-
хэ гу къеуэмрэ гугъуехьымрэ цIыху-
фэм дэмыхуэну къыпщыхъуми, 
ажалым и нэм щIэплъэ зэщхьэ-
гъусэхэм ягъэв гузэвэгъуэр пэжу уи 
нэгу къыщIагъэувэф, зауэ лъэхъэ-
нэм ухешэри, зи гугъу ящIыр псэкIэ 
зыхыбощIэ. А дакъикъэм зэщы-
джэу гъаи щIэсащ театр пэшым. Мы 
спектаклым хэтщ апхуэдэ теплъэ-
гъуэ куэд, зумыщIэжу а екIуэкI 
Iуэхум ухишэрэ, уи нэпсыр пхуэ-
мыубыду уигъагъыу. Ар зи фIы-      
щIэр екIуэкIыр уи фIэщ ящIыфу 
джэгу ди актёрхэрщ. 

Iыхьэ щхьэхуэу хэт хуэдэт, зи 
 щIалэгъуэ дахэу, я псы къэжэгъуэр 
иджыри къэмысауэ псэзэ пылъ-
хьэпIэ ихуа пщащэхэр зырызу бийм 
яIэщIэкIуэда нэужь, ахэр къызыха-
ша мамыр гъащIэм щищIамрэ щи-
лэжьамрэ къызэрагъэлъагъуэр. 
Дэтхэнэри гугъэ IэфIхэр зиIэ пща-
щэт, лъагъуныгъэмрэ дахагъэмрэ 
зи псэм щызыгъафIэ хъыджэбз 
зэпэщт. Сыту гъащIэ гухэхъуэ яIат 
абыхэм зауэм щIимыдзэ щIыкIэ, 
сыту мурад куэд зыхуагъэувыжат… 
Ауэ   я  натIэр  арати,  фронтым 
Iухьэн хуей мэхъу, игъащIэм ямы-
лъэгъуа фочыр къыIэщIалъхьэри, 
хъыджэбз IэмащIэлъэмащIитхур 
нэ  мыцэ щIалэ 16-м япэщIоувэ. 
 ЛIыгъэ къызыкъуахащ пщащэхэм, 
махуэ бжыгъэкIи заIыгъащ я стар-
шинар я пашэу. ХэкIыпIэ зэмы-
лIэужьыгъуэхэри къагъуэтурэ бийм 

пIалъэкIэ зыщахъумащ, щIэзы лъэ-
фэнкIэ хъуну псыпцIэ шынагъуэ- 
ми, къурагъ зырызыр яIыгъыу, 
пхыкI ри, яхъумэн хуейуэ къалэн 
къыщащIа щIыпIэм я псэр щатащ. 
Гуузу. Зырызу. ГущIэгъуншэу. 

ЕкIущ, зэчиифIэщ зи гугъу  сщIы 
ролхэр зыгъэзащIэ ди актёр ныб-
жьыщIэхэр. Ауэ сигу нэмыса зы 
Iуэхугъуэ сыкъытеувыIэну сфIэи-
гъуэщ. Пщащэхэмрэ щIалэхэмрэ 
ящыщ зыбжанэм яIурылъ адыгэб-
зэр зэрыныкъуэм я зэчийр фа-                
гъуэ зэрыщIэхъукIым гу лъыстащ. 
Уеблэмэ, урыс акцент яIэу театрым 
адыгэбзэм щрипсалъэхэр щы-
зэхэпхкIэ, лъэпкъыр щIэгузавэ 
 анэ дэлъхубзэр кIуэдыжыпIэ зэри-
хуам нэхъри урегъэгупсыс. «Адыгэ-
бзэ ныкъуэр» театр утыкум 
 къы  щыса кIэ, къыдэкIуэтей щIэблэм 
сыткIэ уазэрыщыгугъыжынур, 
лъэп къым и къэкIуэнум дауэ 
узэрыщыгуфIы кIынур?! Лъэпкъ 
 театрыр, псом япэрауэ, анэдэлъ-
хубзэ къабзэ къыщыIун хуей Iуэху-
щIапIэщ, театреплъыр щIекIуа-
лIэри, адыгэбзэ шэрыуэ щызэхи-
хын щхьэкIэщ. Къалэм дэсщ зи 
 гугъу сщIы актёр щIалэхэр, къалащ-
хьэм щеджащ, ауэ илъэс зыбжанэ 
хъуауэ къагъэзэжауэ адыгэбзэкIэ 
мэлажьэ. И чэзу мыхъуауэ пIэрэ, ак-
тёр пажэхэм щапхъэ трахыу я бзэр 
къабзэ ящIыну?! 

«А зори здесь тихие…». Мыбы 
тхылъуи деджащ, фильмуи де-
плъащ. Пэжыр жысIэнщи, Адыгэ 
 театрым и утыкум зэрыщекIуэ-
кIынур нэгум къыщIэгъэхьэгъуейт, 
ар тхылъми фильмми ефIэкIыну 
сыхуейт, адыгэбзэкIэ къызэрыIуну-
ми фIы гуэрым сыпигъаплъэрт. 
ГухэлъкIэ, гурыщIэкIэ, гугъуехькIэ, 
гузэ вэгъуэкIэ, гумащIагъэкIэ, гуп-
цIа нагъэкIэ, гулъытэкIэ, гуапагъэ-
кIэ гъэнщIа тхыгъэм спектакль гу-
нэс къызэрыхащIыкIам театреплъ-
хэм Iэгуауэшхуэ хуаIэтащ. Ягъэ-
лъэпIащ спектакль нэужьым 
сце нэм къытехьэжа актёрхэр. Ари 
зы теплъэгъуэ щхьэхуэт. Апхуэдиз 
зы гугъуагъ образхэм ита актёр-          
хэм  я нэгур зэхэуфат, я нэпсыр 
нэкIум тегъущхьатэкъым, я гум 
хыхьауэ зэрыджэгуар я фэм къи-
гъэлъагъуэу ди пащхьэ къиуват. 

Я нэпсыр щIалъэщIыкIрэ актёрхэм 
я утыку итыкIам тепсэлъыхьыжу         
зэбгрыкIыжащ цIыхухэр. А псоми 
къыбжаIэрт мыр театрым и репер- 
туарым хэтын зэрыхуейр. Абы еп-
лъын хуейщ курыт еджапIэм и класс 
нэхъыжьхэм щIэс ныбжьы щIэхэр. 
ГъащIэм, лъагъуныгъэм, Хэкум, хэ-
куп сагъэм, пэжыгъэм, хахуагъэм 
 теухуа теплъэгъуэу хэтхэмрэ дерсу 
къы хэп хымрэ уасэн шэщ. 

Тхыгъэр гугъуми, спектаклыр 
 къайхъулIащ. Хэку зауэшхуэм  теухуа 
произведенэхэм ящыщу нэхъыфI 
дыдэу къалъытэ тхыгъэм къытра-
щIыкIа спектакль адыгэбзэкIэ зэ-
реплъам ягу хигъэхъуащ театре-
плъхэм икIи щIэщыгъуэ ящыхъуащ. 

НЭЩIЭПЫДЖЭ  Замирэ, 
Адыгэ Республикэм щIыхь зиIэ и 

журналист. 

СмартфонкIэ  тхылъ  еджэхэм  
я  бжыгъэм  къыхохъуэ

Гъатхэпэм  екIуэкIыну  зэIущIэхэр
«Динамо-Ставрополь» - СКА 
«Интер» - «Мэшыкъуэ-КМВ»

 «Кубань» - «Форте»
 «Спартак-Налшык» - «Краснодар-3» 

 «Черноморец» - «Кубань-Холдинг» 

ЕтIощIанэ джэгугъуэ
Гъатхэпэм и 24

(бэрэжьей)
«Дружба» - «Кубань»

 «ЕсэнтIыгу» - «Черноморец» 
«Краснодар-3» - «Анжи» 

«Кубань-Холдинг» - «Спартак-Налшык» 
«Легион Динамо» - «Динамо-Ставро-          

поль»
«Мэшыкъуэ-КМВ» - «ТIуапсы»

СКА - «Мэхъэчкъалэ» 
 «Форте» - «Интер» 

ТIощIрэ езанэ джэгугъуэ
Гъатхэпэм и 28

(тхьэмахуэ)
 «Динамо-Ставрополь» - «Краснодар-3» 

 «Интер» - «Дружба» 
«Кубань» - СКА 

«Мэхъэчкъалэ» - «Легион Динамо» 
«Спартак-Налшык» - «ЕсэнтIыгу» 

«ТIуапсы» - «Форте»
 «Черноморец» - «Биолог-Новокубанск»

«Анжи» - «Кубань-Холдинг» 

ЕхъулIэныгъэкIэ щIадзэж

гъуэхэм я зэранкIэ гъат-
хэпэм и 7-м щыIа джэгу-
гъуэм хэтыфакъым «Спар-
так-Налшыкым» и капи-
тан Пащты Русланрэ 
гу пым и гъуащхьауэ нэ-
хъыфI Бацэ Къантемыр-
рэ. Абы щхьэкIэ къэмынэу 
ди щIалэхэм фIы дыдэу 
зыкъагъэлъэгъуащ икIи 
зэ хьэзэхуэм мыIейуэ зэ-
ры хуэхьэзырыр наIуэ 
ящIащ. Пэжщ, турнир таб-
лицэм къы щыкIэрыхухэм 
ящыщ Мейкъуапэ и 
«Друж ба»-м текIуэн па-
пщIэ налшыкдэсхэм  къы-
зыкъуахын  хуей хъуакъым 
я зэфIэкI псори. Ахэр къа-
щехъулIэнур нэхъ иу жьы-
Iуэ кIэу къы щIэ кIынущ.

Хэгъэрейхэм зэрахаб-
зэу, ди щIалэхэм ебгъэ -
ры кIуэныгъэ лъэщхэмкIэ 
къы  щIадзащ. Апхуэдэу 
къызэрыхъунур ящIэ пэт-
ми, зэгуэрым ди коман-
дэм и тренер нэхъыщхьэу 
щыта Ешыгу Сэфарбий и 
иджырей гъэсэнхэм абы 
зыри яхуещIакъым. Хьэ-
щIэхэм зэрызахъумэжы-
фар сыхьэт ныкъуэщ. Адэ-
кIэ я Iуэхухэр зэIыхьащ, я 
гъуэм пэмыжыжьэу фут-
бол хабзэр къызэпаудри. 
Пенальти! Фэбжь зэриIам 
папщIэ зыкъом щIауэ мы-
джэгуа Гугуев Магомед ар 
Iэзэу игъэзэщIащ.

Загъэпсэхуу къихьэжа 
иужькIи «Спартак-Налшы-
кым» и тепщэныгъэр 
 хуабжьу зэрыинт. ИкIи,   
66-нэ дакъикъэм Дэхъу 
Ис лъам кърита топыр 
 къигъэсэбэпу Хьэшыр 
Алан бжыгъэр 2:0-м щы-
нэсам, псори  гугрыIуэгъуэ  
хъуащ.

АрщхьэкIэ налшыкдэс- 
хэр абдежми къыщызэ теу-
выIакъым. Джэгур зи щIэ-
щыгъуэ Гугуев Магомед 
Iуэхур 3:0-м хуигъэкIуащ. 

Абы иужькIэщ ди щIа-
лэхэр мащIэу щысабыры-
жар. Ар къагъэсэбэпри, 
Адыгейм къикIахэм бжы-
гъэр езыхэм я дежкIэ нэхъ 
езэгърабгъу ящIащ. Джэгу-
гъуэ етхуанэри зэ кIэлъ-
хьэужьу топ къыхудамы-
гъэкIауэ къезыхьэлIауэ 
къы зыщыхъуа налшык-
дэсхэм я гукъыдэжыр ма-
щIэу къызэтрикъутащ 
«Дружба»-м и капитан 
 Къуэн Амир. ЗэIущIэм къы-
щIагъуа дакъикъэхэр щиу-
хым, абы кIэух бжыгъэр                
3:1-м нигъэсащ.

Апхуэдэ щIыкIэкIэ зэ хьэ-
зэхуэм и япэ къекIуэкIы-
гъуэр етIуанэ дивизионым  
и Япэ гупым хэтхэм зэфIа-
гъэкIащ. АдэкIи апхуэдиз 
дыдэ къащыпэщылъщ. Да-
уи, зэIущIэхэр дяпэкIэ нэхъ 
гуащIэжу щытынущ икIи 
дыхуейт «Спартак-Нал-
шыкым» хуэфэщэну ахэр 
кърихьэлIэну. 

Иджы щыгъуазэ фы хуэт-
щIынщ Урысей Федерацэм 
футболымкIэ и етIуанэ ди-
визионым и Япэ гупым 
щекIуэкI зэхьэзэхуэм ипкъ 
иткIэ мы гъэм япэу зэхэта 
джэгугъуэм кърикIуа бжы-
гъэхэм. Мис ахэр: «Анжи» 
(Мэхъэчкъалэ) - «Форте» 
(Таганрог) - 1:1, «Биолог-
Новокубанск» (Прогресс) - 
«Легион Динамо» (Мэхъэч-
къалэ) - 1:1, «ЕсэнтIыгу» 
(Есэн тIыгу) - «Красно-
дар-3» (Краснодар) - 1:3, 
«Кубань» (Краснодар) - 
«Интер» (Черкесск) - 6:0 
(топхэм языр Гъурф Азэмэт 
дигъэкIащ), «Мэхъэчкъа-
лэ» (Мэхъэчкъалэ) - «ТIу-
апсы» (ТIуапсы) - 3:1, «Чер-
номорец» (Новороссийск) - 
СКА (Дон Iус Ростов) - 1:0. 

«Динамо-Ставрополь» 
(Ставрополь) - «Мэшыкъуэ-
КМВ» (Псыхуабэ) зэIущIэр 
ягъэIэпхъуащ.

КъыкIэлъыкIуэ джэгу-
гъуэр гъатхэпэм и 13-м зэхэ-
ты нущ. А махуэм «Спартак-
Налшык» командэр Мэ-
хъэч къалэ щыIущIэнущ 
абы и «Легион Динамо»-м.

ЖЫЛАСЭ  Заурбэч.

Налшык дэт Универсальнэ спортком-
плексым къыщызэIуахащ боксым зыщы-
хуагъэсэн пэшыщIэ. ГуфIэгъуэ зэIущIэм хэ-
тащ КъБР-м спортымкIэ и министр Хьэсанэ 
Ислъам, КъБР-м лэжьыгъэмрэ цIыхухэм со-
циальнэу къащхьэщыжынымкIэ и министр 
Асанов Алим, КъБР-м и Парламентым и де-
путат, республикэм и судмедэкспертизэм и 
унафэщI Мечукаев Алихъан, Ингушым нар-
котикхэр зегъэ кIуэным пэщIэтынымкIэ и Уп-
равленэм и унафэщI Геграев Марат, Урысей-
мрэ КъБР-мрэ я командэ къыхэхахэм я тре-
нерхэмрэ спортсменхэмрэ. 

БОКСЫМ зыщыхуагъасэ пэшыр къызэ-
Iуахыу зэгъусэу фэеплъ сурэтхэр зытрагъэха 
нэужь къекIуэлIахэр еплъащ иджырей ду-

ТекIуэныгъэщIэхэм  я  къежьапIэ
нейпсо чемпионхэу, щызауэ хьэлъагъхэм  
 щыпашэ Замковой Андрей (кг 69-рэ), Бакши 
Глеб (кг 75-рэ), Гаджимагомедов Муслим (кг 
91-рэ) сымэ ирагъэкIуэкIа зыгъэсэныгъэ зэIу-
хам. 

Бакширэ Гаджимагомедовымрэ ныбжьы-
щIэх эм ирагъэлъэгъуащ боксым къыщагъэ -   
с  э бэп Iэмал нэхъ щхьэпэхэр, ди спортсменхэм 
Урысейми дунейпсо утыкуми ехъулIэныгъэ 
щаIэну ехъуэхъуащ. 

БоксымкIэ пэшыр зы хуэныкъуэхэмкIэ 
къызэгъэпэщыныр зи жэрдэм, республикэм 
спортымкIэ и министр Хьэсанэ Ислъам 
фIыщIэ хуащIри, гуфIэгъуэ зэ хыхьэм и 
кIэухыу, КъБР-м и боксерхэм чем пион 
бгырыпхыр иратащ. 

ЖЫЛАСЭ Замир. 

Гъуазджэ Футбол


